
MODELO TIPO DE

CONTRATO PARA A REALIZACIÓN De PROXECTO DE INVESTIGACIÓN E DESENVOLVEMENTO

ENTRE [EMPRESA]
  E A UNIVERSIDADE DE SANTIAGO DE COMPOSTELA

En Santiago de Compostela, a  00 de xxxxxxx de 200_
COMPARECEN

Dunha parte, a Universidade de Santiago de Compostela (en adiante USC), con CIF Q1518001A, e sede en Pazo de San Xerome - Praza do Obradoiro, s/n, 15782-Santiago de Compostela e no seu nome e representación o Excmo. Sr. D. Antonio López Díaz, Reitor Magnífico da USC, segundo Decreto 93/2006 do 1 de xuño da Xunta de Galicia (DOG do 8/06/2006), con poderes suficientes para a celebración deste acto en virtude do establecido no artigo 20 da Ley Orgánica 6/2001 de Universidades, do 21 de decembro (BOE do 24/12/2001), e no artigo 87 dos Estatutos da USC, aprobados polo Decreto 28/2004 do 22 de xaneiro da Xunta de Galicia (DOG do 9/02/2004)e

Doutra parte, [Empresa] (en adiante, EMPRESA) con CIF 00000000, e sede en ______________________, e no seu nome e representación D. ______________, con DNI nº ______________, actuando en calidade de ______________, con poderes que non lle foron derogados nin modificados,
Ambolos dous representantes, recoñecéndose mutuamente capacidade xurídica suficiente, subscriben no nome das súas respectivas entidades o presente contrato e, a tal efecto

EXPOÑEN

PRIMEIRO.-Que a Ley de Fomento y Coordinación General de la Investigación Científica y Técnica do 14 de Abril de 1986 (Ley 13/1986) e a Lei de Fomento da Investigación e do Desenvolvemento Tecnolóxico de Galicia do 6 de agosto de 1993 (Lei 12/1993), constitúen un marco de referencia para promover a colaboración dos organismos públicos de investigación e as empresas, co fin de dar unha resposta eficaz ás esixencias do cambio tecnolóxico.

SEGUNDO.- Que a USC é unha entidade de Dereito Público que desenvolve actividades de Formación, Investigación e Desenvolvemento Científico e Tecnolóxico, estando interesada en colaborar cos sectores socioeconómicos para asegurar un dos fins da formación e a investigación, que é a innovación e a modernización do sistema productivo.

TERCEIRO.- Que EMPRESA é unha empresa dedicada entre outros a [ ____indicar o sector de actividade relacionado ____] .

CUARTO.- Que a USC ten experiencia probada en actividades de investigación e desenvolvemento tecnolóxico relacionadas con [ ____ o obxecto do proxecto de investigación que se vai realizar _____ ], estando por isto EMPRESA interesada en contratar os seus servizos, ao amparo do artigo 83 da LOU 6/2001.
E en consecuencia, todalas partes acordan as seguintes

CLÁUSULAS

PRIMEIRA.- DEFINICIÓNS

1.1. Parte.- Calquera entidade que subscribe o presente Contrato e calquera empresa raiz, subsidiaria ou filial de dita entidade así como calquera organización que sexa propiedade ou estea controlada, legalmente ou de feito, directa ou indirectamente por tal entidade ou por unha organización que sexa propietaria ou controle á referida entidade da mesma forma. Se considera que unha entidade está controlada ou é propiedade doutra entidade ou organización cando aquela estea participada por ésta en alomenos un 50% ben sexa das súas accións ou ben sexa na elección dos representantes do seu consello de administración que interveñen na toma de decisións.

1.2. Información Previa.- Para os propósitos do presente Contrato, Información Previa, fai referencia a todos aqueles datos e información non pública incluíndo os secretos industriais, solicitudes de patentes, técnicas, procesos, protocolos experimentais, deseños, etc que obran en poder dunha das Partes xa sexa con anterioridade á data de inicio do presente Contrato, ou ben foran desenvolvidos ou adquiridos a partires da citada data fóra do marco das investigacións obxecto do presente contrato e, que tiveran sido comunicados de forma oral, escrita, gráfica e/ou electrónica pola Parte propietaria á outra.

[nalgún caso será necesario especificar claramente cal é a Información Previa o que poderá quedar reflectido nun Anexo ao Contrato. Para tal fin serán os servizos técnicos da OIT xunto co equipo investigador implicado no proxecto os encargados de definir exactamente os mesmos]

1.3. Información Adquirida.- Por Información Adquirida entendese o conxunto de datos, informes e resultados que foran obtidos como consecuencia das investigacións obxecto do presente contrato 

1.4. Outras definicións.- [Incluianse aquelas definicións que poidan ser necesarias en función de cada contrato particular]
segunda.- OBXECTO Do CONTRATO

2.1. Obxecto do Contrato.- O obxecto deste Contrato é regular a relación entre EMPRESA e a USC para a realización dos traballos de investigación relacionados co “[ ___________  título do proxecto a realizar  _________ ] ”.

TERCEIRA.- CONDICIÓNS DE ACEPTACIÓN DO PROXECTO

3.1. Obrigas da USC.- A USC acepta realizar esta investigación de acordo co plano de traballo, persoal e orzamento de gastos que se especifican na Memoria que se acompaña ao presente contrato como Anexo Técnico.

3.2. Obrigas de EMPRESA.- EMPRESA será a encargada de [ _____ indicar ou facer referencia a aquelas tarefas que a Empresa asume de acordo co especificado na Memoria do proxecto que aparece no anexo técnico _______ ]. 
CUARTA.- DURACIÓN

A duración prevista para o desenvolvemento dos traballos será de xxxxx (00) anos (meses) contados a partires do 00/00/0000, podendo ampliarse de mutuo acordo se as investigacións e desenvolvementos non produciran ainda o froito esperado e as Partes consideran oportuna a súa prosecución.

QUINTA.- RESPONSABILIDADe e SEGUIMENTO Do PROxECTO

5.1. Responsabilidade do traballo.- O responsable do proxecto por parte da USC será o Profesor Dr. D. ______________ adscrito ao Departamento/Instituto de _______ ____________ da Facultade de _________ e terá como interlocutor válido a D. ______________, por parte de EMPRESA.

5.2. Seguimento do proxecto.- As partes manterán unha comunicación constante sobre os traballos de investigación realizados e acordan reunirse [especificar a temporalidade se a houbera] ao obxecto de revisar os resultados obtidos e decidir sobre os pasos a seguir.

5.3. Persoas de contacto.-  Para o correcto seguimento do proxecto os interlocutores válidos por ambas Partes serán:

	Pola USC:

Prof. Dr. D. ____________________
Dpto. _____________
Facultade / Instituto ___________
Universidade de Santiago de Composela

Campus _____
15782-Santiago de Compostela

Tel: 981 563 100 ext. _______
Fax: ____________
Correo-E: _________@usc.es
	Por EMPRESA:

D. __________________

........................................

.........................................

..........................................

..................................

..................................
Tel: ..............          

Fax: .............

Correo-E: ...........@........


SEXTA.- EMISIÓN DE INFORMES

6.1. Informes periódicos.- A USC informará á EMPRESA da marcha dos traballos realizados para o que remitirá informes periódicos [cada 00 meses] ao interlocutor designado por EMPRESA.

6.2. Informe final.- Unha vez terminados os traballos a USC emitirá un informe final establecendo as conclusións ás que se chegara.

SÉPTIMA.- IMPORTE e CONDICIóNS DE PAGO

7.1. Contraprestación.- Como contraprestación para a realización dos estudos correspondentes a este Contrato, EMPRESA aboará á USC a cantidade de xxxxxx xxxxxx xxxxxxx euros (000.000,00 Eur).

7.2. Prazos de pago.- Se establecen as seguintes condicións temporais de pago:


Opción 1:

· 00.000,00 Eur ós xxx (00) meses de iniciado o proxecto

· 00.000,00 Eur ós xxx (00) meses de iniciado o proxecto

· 00.000,00 Eur ós xxx (00) meses de iniciado o proxecto
Opción 2:

· 00.000,00 Eur á sinatura do contrato

· 00.000,00 Eur á [entrega de informe periódico X, finalización Fase  X, .....]

· 00.000,00 Eur á [entrega do informe final, Finalización proxecto,.....]

7.3. Forma de pago.- As cantidades indicadas deberán incrementarse co correspondente IVE, e se farán efectivas mediante transferencia bancaria á c/c nº 2091.0387.40.3110000209 “Universidade de Santiago-Contratos e Convenios” de Caixa Galicia, Campus Universitario Sur, 15706-Santiago de Compostela, contra factura dirixida a D. __________________, en [ ___ enderezo de contacto __ ], a nome de EMPRESA.

OITAVA.- CONFIDENCIALIDADe DA INFORMACIÓN e Dos RESULTADOS

8.1. Uso da Información Previa.- A USC resérvase a facultade de utilizar a Información Previa da que é propietaria en actividades propias da súa función investigadora así como en outras posibles aplicacións futuras, e de facer a difusión que considere adecuada salvagardando na medida do posible os intereses comerciais de EMPRESA.
8.2. Confidencialidade.- As Partes manterán confidencial calquera Información Previa, sempre que non sexa de dominio público, que reciban da outra Parte, non desvelándoa de ningunha forma sen autorización expresa da outra Parte e non utilizándoa para calquera outro propósito que non sexa o expresamente permitido polo presente Contrato.

A Información Adquirida, como datos e informes obtidos durante a realización do estudo obxecto do presente Contrato, así como os resultados parciais e/ou finais, terán carácter confidencial. Cando unha das Partes desexe utilizar, en parte ou na súa totalidade, a Información Adquirida para a súa publicación como artigo, conferencia, etc. deberá solicitar a conformidade á outra Parte por escrito, mediante carta certificada dirixida ao responsable da mesma no seguimento do proxecto. A outra Parte deberá responder nun prazo máximo de trinta (30) días, establecendo a súa autorización, as súas reservas ou a súa disconformidade sobre a información que se pretende difundir.

Tanto en publicacións como en patentes se respectará sempre a mención aos autores do traballo. En calquera dos casos de difusión se fará sempre especial referencia ao presente contrato.

En calquera caso a USC poderá facer uso dos coñecementos adquiridos durante a realización do proxecto en actividades propias da súa función investigadora.

8.3. Limitación da Confidencialidade.- As obligacións de confidencialidade contraídas no presente Contrato cesarán só cando se poida demostrar clara e convincentemente, mediante evidencia escrita, que dita Información Previa e/ou Información Adquirida (i) faise de dominio público sen que exista incumprimento do presente Contrato pola Parte que a divulgou, ou que, (ii) era coñecida pola Parte que a divulgou antes de lle ser revelada pola outra Parte, ou que, (iii) foille revelada a Parte que a divulgou por un terceiro que non ten ningún compromiso ou obriga de secreto ou confidencialidade, ou que, (iv) é ou faise dispoñible á Parte que a divulgou a partires de desenvolvementos propios executados polos seus empregados ou axentes sen que estos fosen coñecedores, o tiveran acceso ou utilizaran a referida Información Previa e/ou Información Adquirida ou que (v) é requerida a unha das Partes polas Autoridades, caso no que deberá notificar inmediatamente esta circunstancia á outra Parte. A Parte requerida só revelará aquela Información Previa e/ou Información Adquirida que sexa requerida legalmente e aportará á outra Parte garantías de que dita información terá un tratamento confidencial.
NOVENA.- DEREITOS SOBRE PATENTES, EXPLOTACIÓN DE RESULTADOS e REGULACIÓN DE REGALÍAS

[A elaboración e definición final dos aspectos relacionados coa Cláusula de propiedade de resultados e Explotación dos mesmos e regulación de regalías (se as houbera) será negociada en cada caso, dependendo do tipo de proxecto e dos coñecementos e/ou propiedade da información previa da USC, polos servizos técnicos da OIT coa EMPRESA implicada. Como modelo posible pero non único se presentan os seguintes apartados. En calquera caso, se deberá ter en conta cal é a política xeral da USC en materia de propiedade, patentes e explotación e transferencia de tecnoloxía que aparece como anexo final ao presente modelo] 

9.1. Dereitos de propiedade específicos da USC sobre a Información Previa.-   [no caso de que a USC sexa propietaria de información previa que se vai utilizar no desenvolvemento do proxecto se definirán claramente os dereitos sobre os mesmos ].
9.2. Dereitos de propiedade xerais das Partes sobre a Información Adquirida.- [unha opción posible que debe ser negociada coa empresa :  

Na medida que o desenvolvemento do proxecto obxecto deste Contrato dea lugar á obtención de resultados que sexan patentables e que non estean suxeitos a protección de acordo ao especificado no apartado 9.1 anterior, as Partes se comprometen a elaborar un acordo, que especifique a titularidade, compartida ou non, de ditos resultados. Para esto se terá en conta a contribución intelectual de cada unha das Partes na consecución dos resultados segundo o especificado no plano de traballo do Anexo Técnico e se considerará a propiedade previa dos coñecementos utilizados].
9.3. Explotación de resultados e regulación de regalías.- [unha opción posible que debe ser negociada coa empresa :  
EMPRESA terá prioridade para a explotación comercial dos resultados obtidos no proxecto. En calquera caso, as Partes se comprometen a definir, un acordo donde se especifiquen as condicións e limitacións da posible explotación dos resultados, patentados ou non, así como a regulación de regalías, tendo neste caso en conta tanto a aportación intelectual como económica de cada unha das Partes que colaboran no proxecto.

No referido acordo deberá especificarse que se por razóns comerciais ou de calquera outra índole EMPRESA subcontratara a fabricación e/ou explotación comercial dos resultados de investigación, deberán comunicalo á USC e salvagardar os dereitos da USC respecto á confidencialidade e/ou segredo estipulados neste contrato así como das regalías que puideron acordarse].
9.4. Interlocutores.- EMPRESA acorda que para a elaboración dos acordos citados nos apartados 9.2 e 9.3 o interlocutor válido por parte da USC será personal técnico pertencente ao Centro de Innovación e Transferencia de Tecnoloxía dependente da Vicerreitoría de Investigación e Innovación.

DÉCIMA.- MODIFICACIÓN, CANCELACIÓN, RESOLUCIÓN E PRÓRROGA DO CONTRATO

10.1. Modificiación do Contrato.- As Partes poderán modificar os termos do presente Contrato por acordo mútuo debendo quedar todo reflectido por escrito nun novo contrato ou adenda ao actual. 

10.2. Cancelación do Contrato.- As Partes poderán negociar a cancelación do presente Contrato por acordo mútuo prevendo as correspondentes compensacións económicas pola non execución final do mesmo.

10.3. Resolución do Contrato.- O presente Contrato poderá ser obxecto de resolución cando unha das Partes non cumpra coas obrigas e termos estipulados no mesmo. A Parte infractora poderá subsanar a falta dentro dos trinta (30) días seguintes tras recibir a notificación, por escrito, certificado con acuse de recibo emitida pola outra Parte, na que se indicarán as causas polas que se comunica a decisión de resolver o Contrato. No caso de resolución quedarán anulados os dereitos da Parte infractora estipulados neste Contrato. 

Se a resolución do Contrato fora motivada por causas imputables á USC, ésta deberá remitir a EMPRESA un informe cos resultados obtidos ata a data de resolución e devolver, se fora o caso, aquelas cantidades pagadas a conta por EMPRESA que superen os gastos xustificados nos que incurrira a USC ata a data de resolución do Contrato nun prazo non superior a tres (3) meses desde a mesma. 

Se a resolución do Contrato fora motivada por causas imputables a EMPRESA, ésta deberá pagar á USC, se fora o caso, aquelas cantidades debidamente xustificadas xa gastadas e/ou comprometidas para o seu gasto na data de resolución do Contrato que superen as cantidades pagadas a conta por EMPRESA, nun prazo non superior a tres (3) meses desde a referida data. Tras o pago correspondente, a USC remitirá a EMPRESA un informe final cos resultados obtidos ata a data de resolución do Contrato.

10.4. Prórroga do Contrato.-  As Partes poderán negociar a posibilidade de continuar cos estudos de investigación obxecto deste Contrato tras o remate do mesmo o que quedará reflectido nun novo contrato onde se establecerán as novas condicións no que se refire aos traballos a realizar, a duración e a contía do mesmo. No caso de non chegar a ningún acordo se dará por rematado o Contrato.

10.5. Obrigas tras a terminación do Contrato.- Calquera que sexa a causa de remate do Contrato, cancelación, resolución ou fin do período de vixencia acordado, non suporá para ningunha das Partes a terminación dos acordos e obrigas contraídos no mesmo, no referente as Cláusulas Oitava e Novena.
UNDÉCIMA.- XURISDICCIÓN

As Partes comprometense a resolver de maneira amigable calquera desacordo que poida xurdir no desenvolvemento do presente Contrato.

En caso de conflicto ambas Partes acordan renunciar expresamente ao foro xudicial e someter a arbitraxe, con arreglo ao establecido na Ley 60/2003, de 23 de diciembre, de Arbitraje, toda controversia, cuestión ou incidencia que entre elas poida xurdir en relación con este Contrato. Dita arbitraxe será de dereito e se encomenda á Xunta de Goberno do Colexio de Avogados de Santiago de Compostela ou persoa que dita Xunta designe. Todolos gastos derivados do sometemento a dita arbitraxe irán por conta da Parte que resultara vencida segundo o laudo que se dicte.

E en proba de conformidade de canto antecede, asinan por duplicado o presente documento no lugar e data arriba indicados.

	Pola USC

Por delegación do Sr. Reitor

(R.R. do 7/07/2006; DOG 8/08/2006)

	Por EMPRESA

	Vicente Pérez Muñuzuri
Vicerreitora de Investigación e Innovación
	D. ____________

[Cargo]


ANEXO TÉCNICO

___________________________________________________________

1.- OBXECTIVOS

2.- PLANO DE TRABALLO

3.- EQUIPO DE TRABALLO

4.- LUGAR DE TRABALLO
5.- ORZAMENTO

Custos directos





00.000,00 Eur


-persoal


-equipo


-funxible


-viaxes e dietas


-subcontratacións


-outros gastos 
Custos indirectos




  0.000,00 Eur

TOTAL






00.000,00 Eur

IVE (XX%)






  0.000,00 Eur 

TOTAL






00.000,00 Eur
COMENTARIOS SOBRE

POLÍTICA XERAL DA USC EN MATERIA DE PROPIEDADE, PATENTES, EXPLOTACIÓN E TRANSFERENCIA DE TECNOLOXÍA NO MARCO DE INVESTIGACIÓN BAIXO CONTRATO CON EMPRESAS

1.- Propiedade de resultados como norma xeral

A EMPRESA terá todolos dereitos para presentar, procesar e manter as solicitudes de patentes e patentes concedidas que cubran aquelas invencións que resulten dun proxecto de IDT contratado á USC sempre que estean suxeitas aos obxectivos especificados no Plano de traballo. Nembargantes, os investigadores que participen na invención deberán aparecer como inventores en tales patentes. A USC cooperará coa EMPRESA subministrando os datos necesarios para presentar a solictude de patente correspondente.

A EMPRESA pagará á USC o total dos custos que tiveran lugar no desenvolvemento do proxecto tal e como foi valorado no orzamento do mesmo

2.- Propiedade de resultados obtidos pola USC a partires de coñecementos propios 

A USC terá a facultade de presentar, procesar e manter as solicitudes de patentes e patentes concedidas que cubran aquelas invencións que poidan resultar dun proxecto de IDT contratado á USC sempre que non estean suxeitas ao obxectivos especificados no Plano de Traballo e foran obtidos a partires de coñecementos que sexan propiedade da USC. Nembargantes, a EMPRESA terá a prioridade para a súa explotación e/ou uso en condicións económicas razoables. Isto deberá quedar reflectido nun Acordo a elaborar entre as partes.

O Acordo pode incluir algunha das seguintes opcións:

-  Transferencia de Tecnoloxía previa á solitude de patente

- Acordo de Primeira Opción sobre solicitudes de patentes ou patentes concedidas mediante o pago das correspondentes tarifas establecidas polos servizos técnicos da OIT

-  Venda das patentes concedidas mediante o pago das tarifas establecidas

- Licencia para a explotación en exclusiva ou non das patentes concedidas mediante o pago das correspondentes regalías.

-  Licencia para a explotación en exclusiva ou non das patentes concedidas pero limitada a certas aplicacións das mesmas mediante o pago das correspondentes regalías

